Ndaa Cati Sedda Nder Yimre Nde Sheehu Usmanu Bii Foduye Yusbi Wi’eteende:

10.

DUUNIYAAYEL

Allah ngettaymi dow Ishaaraaji njumla,
Ganda Tafsiilu nattataa ni'ima Allah.

Allah dumnoy salaatu kam he salaamu,
Dow Cubaado he julbe fuu yimbe kibla.

Keetindee yimre Duudiya ngam dalendu,
Accoyee dabbitoygo nder mayru dawla.

Taska yaakeeji duuniya nden ga mathla,
Duuniyaayel yo durdudee jawle jawla.

Duuniyaayel yo malmaleere nde tooke,
Roomowaa filtata nde nebbeele saala.

Duuniyaayel nge'el yo dum banndu mboodi,
‘Borwinaama si memdo fuu jooni wowlaa.

Duuniyaayel nge'el yo dum dawdi rulde,
Neebata rulde yawta foy dawdi dilla.

Duuniyaayel nge'el yo diggaali saynde,
Riggoyaama si faydataa seyni yaala.

Duuniyaayel yo naange wamndoyta bikkoy,
Wobbe kafti yo djoogoyay faa khilaala.

Duuniyaayel nge'el yo dum maayo hadngo,
‘Domditintaa si natdo fuu umma Yoola

